
CONVENIO  DE  COLABORACIÓN  CO  CONCELLO  DAS  NEVES  PARA  A 
REALIZACIÓN  DUNHA  ACTUACIÓN  ARQUEOLÓXICA  DE  LIMPEZA  DE 
VEXETACIÓN E IDENTIFICACIÓN DE PETRÓGLIFOS NO CASTRO DO COTO DE 
ALTAMIRA,  SANTA  MARÍA  DE  TABOEXA  (AS  NEVES,  PONTEVEDRA), 
CAMPAÑA 2026

MEMORIA TRANSPARENCIA

Ángel   Miramontes  Carballada,  director  xeral  de  Patrimonio  Cultural  da 
consellería de Cultura, Lingua e Xuventude 

DECLARA:

Que esta dirección xeral de Patrimonio Cultural formalizou co Concello de As 
Neves o instrumento convenial arriba referido por un período de vixencia que 
abrangue dende a súa sinatura ata o 30 de outubro de 2026.

Que o instrumento convencional ten por obxecto:

Regular  as  bases  de  colaboración  entre  a  Consellería  de  Cultura,  Lingua  e 
Xuventude da Xunta de Galicia e o  Concello de As Neves para a realización 
dunha  actuación  arqueolóxica  de  limpeza  de  vexetación  e  identificación  de 
petróglifos no Castro  do Coto Altamira,  Santa María de Taboexa (As Neves, 
Pontevedra), co obxectivo operativo de conservar o patrimonio cultural galego. 

Que existe converxencia de intereses entre as entidades asinantes en orden á 
consecución do obxecto referido.

Que  o  instrumento  convenial  que  se  pretende  asinar  se  fundamenta  no 
seguinte:

Este xacemento é un referente, dende antigo na bibliografía arqueolóxica, na 
que aparece citado tanto como Coto de Altamira (GA36034001), como Castro 
de Taboexa. Está situado na parroquia de Santa María de Taboexa, no concello 
das  Neves  (Pontevedra),  e  unha  parte  importante  das  superficie  do  castro 
localízase en terreos propiedade da Comunidade de Montes Veciñais en Man 
Común de Taboexa.

https://sede.xunta.gal/cve?idcve=C5x0H8GKeQr2


O Coto de Altamira conserva unha acrópole rodeada de tres terrazas, na parte 
sur,  na  última  terraza,  existe  unha  capela  do  século  XVII  adicada  a  San 
Bartolomé  así  como  os  restos  dun  víacrucis;  dentro  do  recinto  castrexo 
consérvanse varios petróglifos, algúns formados por coviñas e círculos, como o 
petróglifo do Coto de Altamira (GA36034090) e outros por liñas en zigzag como 
o denominado Gravado rupestre de Monte da Cividad, que está declarado BIC, 
ao considerarse monumento histórico-artístico segundo o Decreto 20.12.1974. 
Este  elemento  non  puido  ser  localizado  en  ningunha  das  intervencións 
realizadas durante este século na castro, posiblemente por situarse unha zona 
con moita vexetación, ou por estar parcialmente tapado por terra,  polo que 
unicamente se coñece grazas ás fotos e debuxos que se conservan del.

Tendo en conta os valores culturais que posúe o Castro do Coto Altamira, a 
Dirección  Xeral  de  Patrimonio  Cultural  e  o  Concello  das  Neves  consideran 
necesario realizar neste ano 2026 novos traballos arqueolóxicos de limpeza e 
prospección  para  favorecer  a  súa  posta  en  valor  e  tamén  para  afondar  no 
coñecemento deste sitio arqueolóxico e así avanzar na súa investigación e
caracterización.

Os traballos de campo serán dirixidos por un/ha arqueólogo/a que cumpra os 
requisitos esixidos polo Decreto 199/1997, do 10 de xullo, polo que se regula a 
actividade arqueolóxica na Comunidade Autónoma de Galicia.

Na realización das diferentes accións de difusión se fará constar a colaboración 
e financiamento da Consellería de Cultura, Lingua e Xuventude.

Que os intereses converxentes das partes asinantes exclúen o ánimo de lucro e 
non poden satisfacerse  axeitadamente mediante a  celebración dun contrato 
dos contemplados na Lei 9/2017, do 8 de novembro, de Contratos do Sector 
Público, ou doutro instrumento alleo á natureza estritamente convenial.

En atención ao exposto, e a fin de dar cumprimento ao preceptuado no artigo 
15.2. da  Lei 1/2016, de 18 de xaneiro, de transparencia e bo goberno, estímase 
xustificado o recurso á sinatura do convenio que se pretende,  con exclusión 
doutras figuras. 

E para que conste, asínase esta memoria

